
[I-Qorti:

Rat |-Att ta¢-Citazzjoni mressagq fil-11 ta’ Novembru, 1981,

li bih |-attur ippremetta:

llli huwa kien ta kuntratt ta’ appalt lill-konvenut biex ihott
id-dar u I-hitan ta’ appogg kif ukoll id-dar skond kuntratt 4
ta’ Dicembru, 1976, esebit fil-kawza fl-ismijiet inversi,

¢itazzjoni numru 1394/77HH;

llli I-konvenut wara li waqqa’ d-dar irrifjuta li jwaqqa’ I-hajt
ta’ I-appogg u li jaghmel xoghol iehor kif kien kuntrattat li
jaghmel u dana nonostante li x-xoghol i kellu jsir kien

wiehed li normalment jaga’ taht is-sengha u l-arti tax-
xoghol rikjest;

llli I-attur intima lill-konvenut biex ikompli x-xoghol kif
miftiehem u jekk jongos kien sejjer iggabbad il-haddiehor
ikompli x-xoghol a spejjez tieghu kif eventwalment kellu
jaghmel;

lIli bhala rizultat ta’ dan l-attur nefag Lm1609 aktar milli
kien miftiehem mal-konvenut biex jitlesta I-istess xoghol;

Ghalhekk I-attur talab lil din I-Onorabbli Qorti ghaliex
m’ghandux il-konvenut jigi kkundannat minn dan il-Qorti
ihallas lill-attur in linea ta’ danni jew taht forma ohra ta’
kumpens is-somma fugq imsemmija ta’ Lm1609 oltre I-
imghax legali;

Bl-ispejjez komprizi dawk ta’ I-ittri uffi¢jali u bl-ingunzjoni
tal-konvenut ghas-subizzjoni;

Rat id-Dikjarazzjoni mahlufa u n-Nota tax-Xiehda tal-attur;

Rat in-Nota mressqa fit-23 ta’ Novembru, 1981, li biha |-
imharrek ec¢epixxa:

1. ll-preskrizzjoni ta’ sentejn dwar hlas ta’ danni;

2. lIli minghajr pregudizzju ghall-premess, u fil-
meritu I-e¢¢ipjent ma ghandu jaghti xejn lill-attur kif jallega
huwa ghaliex |-e¢c¢ipjent ma kkaguna ebda danni lill-attur;

3. Salva kull e¢¢ezzjoni ohra;

Rat id-Dikjarazzjoni mahlufa u n-Nota tax-Xiehda tal-
imharrek;

Rat id-Degriet taghha (diversament presjeduta) li bih
hatret bhala Perit Legali lill-Avukat Joseph Cassar, wara li
b’Degriet moghti fit-22 ta’ April, 1982, fl-atti tal-kawza fl-
ismijiet magluba iddikjarat li z-zewg kawzi jigu trattati
flimkien;

Rat id-Degrieti tad-19 ta’ Jannar, 1984', u tas-27 ta’
Gunju, 19852, li bihom il-kawza thalliet ghas-sentenza;

Rat id-Degriet taghha (diversament presjeduta) tal-24 ta’
Marzu, 19863 li bih u fuq talba maghmula mill-attur
b’rikors tieghu tal-1 t'‘Awissu, 1985, waqgfet milli tghaddi
ghall-ghoti tas-sentenza u regghet hatret lill-imsemmi Perit
Legali biex jirrelata dwar il-pretensjoni tal-attur
riferibilment ghall-entita’ tad-danni allegatament minnu
sofferti;

Rat id-Degriet tat-3 ta’ Frar, 1987, li bih nehhiet mill-hatra
lill-Perit Legali Dottor Cassar u hatret minfloku lill-mibki
Dottor Rudolph Saliba;

Rat in-Nota tal-Osservazzjonijiet imressqa mill-imharrek
fid-19 ta’ Ottubru, 1987%, dwar l|-ec¢ezzjoni tal-
preskrizzjoni mgangla minnu;

Rat in-Nota ta’ Osservazzjonijiet® imressqga mill-attur bi
twegiba ghal dik tal-imharrek dwar [-imsemmija
eccezzjoni;

Rat id-Degriet tat-28 ta’ Novembru, 1988°, li bih hatret lil
Dottor John Cassar bhala Perit Legali minflok Dottor
Saliba;

Rat id-Degriet tas-7 ta’ Marzu, 19907, li bih u fuq talba tal-
Perit Legali Dottor Cassar, hassret il-hatra tal-Perit Legali
u halliet il-kawza ghat-trattazzjoni tal-gheluq;

Rat id-Degriet taghha (diversament presjeduta) tal-10 ta’
April, 1992°, fejn il-kawza ghal darb’ohra thalliet ghas-
sentenza, bil-fakulta’ li I-partijiet iressqu Noti ta’
Osservazzjonijiet;

! Pag. 19 tal-process
2 Pag. 25 tal-process
% Pag. 30 tal-process
4 Pag. 34 tal-process
® Pag. 35 tal-process
® Pag. 40 tal-process
" Pag. 46 tal-process
8 Pag. 78 tal-process

Rat in-Nota ta’ Osservazzjonijiet imressga mill-imharrek
fit-22 ta’ Mejju, 1992°;

Rat in-Nota ta’ Sottomissjonijiet imressga mill-attur fit-2 ta’
Lulju, 1992'°, bi twegiba ghal dik tal-imharrek;

Rat id-Degriet taghha (diversament presjeduta) tal-20 ta’
Lulju, 1992, fuq talba mill-gdid tal-attur frikors tieghu tat-
12 ta’ Gunju, 1992, li bih wara li waqgfet milli tghaddi ghall-
ghoti tas-sentenza, semghet il-kjarifika tal-avukat tal-attur
u regghet halliet il-kawza ghas-sentenza,;

Rat id-Degriet taghha (diversament presjeduta) tat-2
tOttubru, 1992, |li bih u ghar-ragunijiet hemm
imsemmija, waqgfet milli tghaddi ghall-qari tas-sentenza u
hatret lill-Arkitett Frederick Doublet bhala Perit Tekniku;

Rat ir-Relazzjoni mressga mill-Perit Tekniku Frederick
Doublet fit-18 ta’ Settembru, 1995, u minnu mahlufa
wagqt is-smigh tal-20 ta’ Novembru, 1995;

Rat in-Nota mressqa mill-imharrek fit-28 ta” Novembru,
1995, li biha talab il-hatra ta’ periti addizzjonali;

Rat id-Degriet tal-24 ta’ Jannar, 1996, li bih il-Qorti hatret
lill-arkitetti u inginiera civili Rene’ Buttigieg, David pace u
Michael Angelo Refalo bhala periti addizzjonali, bi spejjez
tal-imharrek;

Rat illi I-Periti Addizzjonali ressqu r-Relazzjoni taghhom
fGunju tal-2001;

Rat li I-kawza thalliet ghal ghadd ta’ drabi ghall-hlas tar-
rapport tal-periti addizzjonali, izda l|-imharrek nagas i
jwettaq il-hlas tad-drittijiet taxxati;

Rat id-degriet taghha (kif presjeduta) tal-5 ta’ Frar, 2003,
li bih ordnat li kienet sejra tghaddi ‘| quddiem bis-smigh

° Pagg. 79 sa 80 tal-process

0 pagg. 84-5 tal-process

1 pag. 88 tal-process

2 Pagg. 90-1 tal-process

¥ Pagg. 108 sa 158 tal-process
¥ Pag. 206 tal-process

tal-kawza ghall-finijiet tal-artikolu 670(b) tal-Kap 12
minghajr ma tiehu qies tal-konkluzjonijiet milhuga fl-
imsemmija Relazzjoni tal-periti addizzjonali;

Rat in-Nota ta” Osservazzjonijiet imressqa mill-attur fil-11
ta’ Gunju, 2003™;

Rat id-Degriet taghha tal-5 ta’ Frar, 2004, li bih il-kawza
thalliet ghal-lum ghas-sentenza;

Ikkunsidrat:

llli din hija azzjoni ghal hlas ta’ danni minhabba nuqgqgas ta’
twettiq ta’ appalt miftiehem mal-imharrek. L-attur gabbad
lill-imharrek biex ihott bini gadim maghdud mieghu hajt ta’
appogg, u jerga’ jibni I-post mill-gdid, imma |-imharrek ma
temmx l-appalt. L-attur gabbad lil haddiehor biex itemm
ix-xoghol u ta’ dan hallas izjed milli kien ftiehem mal-
imharrek. L-attur gieghed jitlob kumpens ghall-hlas zejjed
li dahal ghalih minhabba f'hekk;

llli ghal din I-azzjoni, l-imharrek laga’ billi qal li I-azzjoni tal-
attur waqghet billi ghadda z-zmien ta’ sentejn minn mindu
setghet titressaq, u billi, fil-mertu, ma kellu jhallas xejn lill-
attur ghaliex m’ghamel xejn li bih sata’ jikkaguna danni lill-
attur,;

lli gabel xejn irid jinghad li din il-kawza kienet ghal zmien
geghda tinstama’ flimkien ma’ kawza ohra bejn I-istess
partijiet izda fismijiet maqgluba, li nqatghet minn din il-Qorti
(diversament presjeduta) fit-2 ta’ Ottubru tal-1992;

lli jirrizulta wkoll mill-kliem tad-degriet tat-2 t'Ottubru,
1992, |i fis-6 ta’ Mejju tal-1991, l-imharrek ma bagax
jinsisti fuq |-e¢¢ezzjoni tal-preskrizzjoni;

lIli ghalhekk, il-Qorti ma jifdlilhiex hlief li tqis l-azzjoni attrici
fil-mertu;

%5 Pagg. 209 sa 210 tal-process
16 Citazz. Nru. 1394/77AIM fil-kawza fl-ismijiet “Salvatore Caruana vs Carmelo Magro”

i mill-fatti_Ii johordu mill-atti tal-kawza jirrizulta li I-attur
kien gabbad lill-imharrek biex iwagga’ u jibni mill-gdid post
li kien jinsab fi Triq il-Kbira, Qrendi'’. Kien sar ftehim bil-
miktub dwar dan fDi¢embru tal-1976. Kien hemm zewg
ftehim: I-ewwel wiehed li sar fl-4 ta’ Dicembru, 1976 u
kien juri x-xoghol li kellu jsir u I-prezzijiet miftehma, u t-
tieni wiehed li sar jumejn wara'® u li fih kien hemm
dikjarazzjoni dwar twaqqigh ta’ sogfa u hitan ta’ gnejna u
hatt ta’ hitan ta’ appogg u l-prezz globali tal-imsemmi
xoghol. Minkejja li x-xoghol inbeda, ma ntemmx.
Inqalghu diffikultajiet mal-girien, meta I-imharrek gie biex
iwaqqa’ I-hitan tal-appogg. Dawn id-diffikultajiet kienu
marbuta mal-hsara li |-bini ta’ biswit kien hemm il-bizgha li
jgarrab bit-tnehhija tal-hitan il-qodma. L-imharrek kien
thallas akkont. L-imharrek ma kompliex ix-xoghol sat-
tmiem. L-attur kien gabbad lil haddiehor — ¢ertu Mikiel
Pisani — biex temm ix-xoghol. L-attur nefag mal-elf u sitt
mitt lira biex temm ix-xoghol. Fil-11 ta’ Novembru, 1981,
infethet il-kawza;

[l I-konsiderazzjonijiet ta’ dritt rilevanti dwar il-kaz
jirrigwardaw il-konsiderazzjoni tan-nuqqas ta’ twettiq tal-
kuntratt tal-appalt u I-kwestjoni ta’ d-danni pretizi mill-attur.
Dan il-punt irid jigi determinat gabel kollox ghaliex, fis-
sentenza moghtija fil-kawza bejn I-istess partijiet fl-1992,
il-kwestjoni tar-raguni li ghaliha I-imharrek (attur f'dik il-
kawza) ma temmx l-appalt ma gietx investita: ghall-
kuntrarju, fdik is-sentenza nghad espressament i
‘kwalunkwe pretensjoni ta’ parti jew ta’ ohra minhabba |-
abbandun jew it-terminazzjoni tal-appalt ukoll mhux mertu
ta’ din il-kawza u se mai tifforma mertu tal-kawza fl-ismijiet
inversi, ¢itazzjoni numru 1188/81” (jigifieri din il-kawza);

lIi huwa prinCipju accettat i n-nuggas ta’ twettiq ta’
obbligazzjoni  kuntrattwali  i§gib  fis-sehh  |-effetti
“sekondarji” tal-istess obbligazzjoni — jigifieri I-effett li min
jongos li jwettaq dak li ntrabat ghalih irid jaghmel tajjeb
ghad-danni li tkun garrbet il-parti li maghha kien intrabat®.
Meta parti tkun intrabtet |i twettaq xi haga u ma

Y Dok “B”, f'pag. 52 tal-process

B Dok “A”, f'pag.10 tal-atti tal-kawza 1394/77AIM
¥ Dok “B”, f’pag. 11 tal-atti tal-kawza 1394/77AJM
20 Art. 1125 tal-Kap 16

ttemmhiex, il-parti l-ohra  (jigifieri, |-kreditur tal-
obbligazzjoni) tista’ tinghata s-setgha li twettagha hi bi
spejjez ta’ min ikun naqasha (jigifieri, d-debitur tal-
obbligazzjoni)®:.  Jekk, fir-rabta tal-obbligazzjoni, jkun
inghata zmien ghat-twettiq taghha, id-debitur li jhalli z-
zmien jghaddi jitgieghed in mora u jibdew jghaddu
mghaxijiet kontrih favur il-kreditur. Izda fejn ma jkunx
inghata zmien ghall-obbligazzjoni jew fejn, minkejja li jkun
inghata zmien, id-debitur imut gabel ma jghaddi dak iz-
zmien, id-debitur jew il-werrieta tieghu jitqeghdu in mora
biss wara li jigu msejhin b’att gudizzjarju®;

llli huwa stabilit ukoll li meta n-nuggasijiet fit-twettiq ta’
hatra ma jkunux sostanzjali, [-appaltatur ma jistax jitgies
inadempjenti, imma jibga' obbligat li jaghmel tajjeb in-
nuqggas jew jacéetta tnaqqis fdak li jisthoqqlu jithallas®.
Gie wkoll stabilit li, fkaz ta’ nuqgas ta’ twettiq ta’
obbligazzjoni, il-kreditur tal-obbligazzjoni jista’ jaghzel jew
li jitlob li I-obbligazzjoni titwettaq, ukoll kontra r-rieda tad-
debitur, jew inkella li jitlob li jithallas ghad-danni li jkun
garrab minhabba n-nuqqas ta’ twettiq;

lIi meta wiehed jintrabat li jwettaq obbligazzjoni huwa
mistenni li jaghmel dan bl-ghaqal ta’ missier tajjeb tal-
familja®. Dan ghaliex, ukoll fejn id-debitur ma jkunx mexa
b’mala fidi, huwa jrid jaghmel tajjeb ghal kull dannu li
jgarrab il-kreditur tal-obbligazzjoni kemm dwar in-nuqqas
ta’ twettiq tar-rabta u kif ukoll dwar id-dewmien fl-
ezekuzzjoni’®. Biex jehles minn dawn l-effetti, id-debitur
irid juri Ii n-nuqqas ta’ twettiq tal-obbligazzjoni jew id-
dewmien fit-twettiq taghha fiz-Zzmien miftiehem kienu I-
kawza ta’ haga barranija li huwa ma kienx jahti ghaliha,
bhal fil-kaz ta’ acéident jew forza magguri®’;

llli d-danni mahsuba mil-ligi ghan-nuqgas ta’ twettiq ta’
obbligazzjoni jew ghat-twettiq tardiv taghha huma t-telf

2L Art. 1127 tal-Kap 16

22 Art. 1130 tal-Kap 16

2 p A, MCC 9.4.1968 fil-kawza fl-ismijiet Anglu Busuttil vs Pio Fedele et (mhix pubblikata)
%P A. 13.12.1952 fil-kawza fl-ismijiet Galea vs Calleja (Kolez. Vol: XXXIV.ii.578)

% Art. 1132(1) tal-Kap 16

% Art. 1133 tal-Kap 16

27 Art.1134 tal-Kap 16

imgarrab mill-kreditur u/jew il-gligh imtellef”®, sakemm
jintwera i tali telf jew tali gligh imtellef ikunu [-effett
immedjat u dirett tan-nuqgas tat-twettiq tal-obbligazzjoni®®.
Fejn in-nuqqas ta’ twettiq ma jkunx gej minn ghamil doluz
tad-debitur, id-danni mdarrbin mill-kreditur li huwa obbligat
jaghmel tajjeb ghalihom huma dawk i basar jew wiehed
sata’ jobsor li jiggarrbu fiz-zmien tat-twettiq tal-
obbligazzjoni*’;

[lli mill-konkluzjonijiet milhuga mill-Perit Tekniku mahtur
f'din il-kawza, jirrizulta li n-nuqqgas tal-imharrek milli jtemm
il-hatra moghtija lilu mill-attur kien wiehed li jrid iwiegeb
ghalih I-imharrek innifsu. L-osservazzjoni tal-istess Perit
dwar il-klawsola tad-dikjarazzjoni li saret fl-4 ta’ Dicembru,
1976%, u ¢irkostanzi ohrajn marbutin maghha jitfghu fuq I-
imharrek piz gawwi ta’ responsabbilta’ ghan-nuggas ta’
twettiq, piz li ma jidhirx li sehnlu (kif kien dmir tieghu) juri li
Kien rizultat ta’ a¢c¢ident jew xi haga barranija il hinn mir-
rieda tieghu. Fi kwalunkwe kaz, il-konkluzjoni tal-Perit
Tekniku (li maghha taqgbel din il-Qorti) hija li I-imharrek ma
kellux raguni tajba biex jieqaf milli jwettaq ir-rabta
kuntrattwali tieghu;

lIli ghal dak li jirrigwarda mbaghad id-danni mgarrbin mill-
attur, minhabba li kellu jtemm ix-xoghol billi jgabbad lil
haddiehor, irrizulta wkoll x’kien I-ammont li l-attur hallas lil
Mikiel Pisani u x’kien ix-xoghol |i dan Pisani wettaq
tassew. Irid jigi c¢carat li Pisani issokta x-xoghol ta’
twaqqigh li lI-imharrek ma temmx, imma mbaghad kompla
wkoll bit-titligh mill-gdid tal-post, li I-imharrek gatt ma kien
ghadu beda;

lli fdan ir-rigward, il-Perit Tekniku b’hila kbira u b’mod
imfisser tassew tajjeb gies kull aspett rilevanti tal-hsara
md@arrba mill-attur. Qies kemm kien jiswa x-xoghol lill-
attur kieku l-imharrek ma waqgafx; qies x'nefaq I-attur
meta qabbad lil haddiehor biex iwettaq dak li I-imharrek
ma temmx; u, fuq kollox, gies jekk dak li nefaq I-attur
kienx misthoqq. Mill-istharri§ tieghu ta’ dawn it-tliet fatturi,

%8 Art. 1135 tal-Kap 16
2 Art. 1137 tal-Kap 16
% Art. 1136 tal-Kap 16
% Ara Par. 16.15, 16.16 u 16.17 tar-Relazzjoni, f’pagg. 147-8 tal-process

il-perit Tekniku wasal ghall-fehma li d-danni mgarrbin mill-
attur jammontaw ghal elf u erbgha u erbghin lira Maltin u
disgha u hamsin ¢entezmu (Lm 1044.59);

llli fit-tfassila tar-Rapport tieghu, il-Perit Tekniku zamm il
boghod — kif sewwa kellu jaghmel — milli jidhol fi
kwestjonijiet li jmorru lil hinn mill-hatra u [-hila tieghu
teknika. Ghalhekk jista’ jitgies li huwa wasal ghal din il-
fehma wara li ha qgies b'reqqa kbira tal-kostatazzjonijiet
tekni¢i u fattwali li hargu mill-provi, bi tqabbil sistematiku
tal-konteggi mahrugin kemm mill-perit arkitett inkarigat
mill-appalt;

llli r-ragunament imfisser tant tajjeb fir-Rapport imressaq
minnu jikkostitwixxi determinazzjoni ta’ fatt li din il-Qorti
sejra toqghod fuqu ghaliex, ghalkemm dictum expertorum
numqguam transit in rem judicatam, il-konkluzjonijiet ta’
perit tekniku jikkostitwixxu prova u mhux sempli¢i opinjoni
jew suspett. Tali fehmiet ghandhom is-sahha ta’ prova
bhal kull prova ohra ammissibbli fil-ligi, u jibqghu jgawdu
din il-kwalita’ sakemm ma jigux kontestati, jew permezz ta’
provi ohrajn kuntrarji ghalihom jew inkella
b’sottomissjonijiet serji u tajbin bizzejjed li juruhom bhala
fehmiet inattendibbli u li ma jitwemmnux®*. Ghalkemm il-
Qorti m’hijiex marbuta li toqghod ghal fehmiet ta’ perit
minnha mahtur kontra I-konvinzjoni taghha nnifisha®,
madankollu I-giudizio dell’arte ma jistax u m’ghandux
jitwarrab facilment, sakemm ma jkunx jidher b’mod ¢ar i I-
fehmiet u konkluzjonijiet tal-perit huma irragonevoli**;

lli, fuq kollox, ghajr ghat-tentattiv tal-imharrek i
jikkontesta s-sejbiet tal-ewwel perit tekniku bit-talba tieghu
ghall-hatra ta’ periti addizzjonali — episodju li tawwal il-
kawza ghalxejn b’xejn angas minn tmien (8) snin ohra ! —
ma tressqget |-ebda raguni tajpba ghaliex il-Qorti ghandha
titbieghed mill-konkluzjonijiet milhuga mill-espert minnha
mahtur;

2 App. Civ. 9.2.2001 fil-kawza fl-ismijiet Benjamin Camilleri vs Carmel Debattista et
% Art. 681 tal-Kap 12
* App. Civ. 23.6.1967 fil-kawza fl-ismijiet Bugeja et vs Muscat et (Kollez. Vol: L1.i.389)

llli jibga’ li jissemma punt dwar l-imghaxijiet dekorribbli.
Huwa minnu li l-attur talab il-hlas ta’ somma specifika
bhala danni minnu pretizi. 1zda huwa minnu wkoll li |-perit
tekniku ma wasalx biex jillikwida s-somma kollha mitluba
mill-attur. Ladarba t-talba kienet ghal-likwidazzjoni “in
linea ta’ danni jew taht forma ohra ta’ kumpens”, wiehed
jista’ jghid li, skond il-principji ordinarji, I-imghaxijiet jibdew
jiddekorru mid-data tal-likwidazzjoni tal-istess kumpens;

[lli, madankollu, hija I-fehma wkoll ta’ din il-Qorti li r-regola
hawn fug imsemmija m’hijiex wahda assoluta. Dan
jinghad ghaliex, fejn is-somma pretiza, ghalkemm mhix
likwida, hija determinabbli, m’huwiex rakkomandabbli Ii I-
imghax jibda jghaddi biss minn dak inhar tal-likwidazzjoni
formali tal-ammont b’sentenza. Minbarra dan, inghad li
fejn l-ammont pretiz bhala dannu jkun imsemmi fl-att
gudizzjarju li bih titressaq |-azzjoni (jew f'att gudizzjarju
prec¢edenti ghalih), I-imghax fug I-ammont talvolta likwidat
ghandu jibda jghaddi minn dak inhar li l-imsemmi att
jitwassal lill-parti intimata, ukoll jekk fl-ahhar mill-ahhar, I-
ammont attwalment likwidat mill-Qorti jkun angas minn
dak mitlub originarjament®>;

Illi jirrizulta mill-atti li I-imharrek laga’ I-Att ta¢-Citazzjoni fit-
18 ta’ Novembru tal-1981. Ghalkemm tissemma ittra
ufficjali, la nghatat id-data taghha u langas meta giet
notifikata lill-imharrek;

lIli, mbaghad, hemm ¢irkostanza ohra partikolari f'dan il-
kaz li jisthoqgilha tissemma, u din hija d-dewmien ghal
xejn fil-likwidazzjoni tal-ammont dovut lill-attur minhabba |-
imgiba tal-imharrek. Inghad, sewwa u b’haqq, li I-prinCipju
in illiquidis mora non contrahitur nisi culpa delitoris
liquidatio differetur hija dagstant iehor imwiezna bil-
massima malitiis non est indulgendum. *® Fil-kaz prezenti,
iI-Qorti ma tistax ma tqisx li -ammont ta’ dannu mgarrab
mill-attur gie likwidat mill-Perit Tekniku fl-1995. F’parti I-
kbira minn dan iz-zmien kollu, I-kawza kienet imwahhla
fug l-ezerCizzju tal-istharri  min-naha tal-periti
addizzjonali, li, meta mbaghad temmew il-hatra taghhom

% App. Inf. 17.2.2003 fil-kawza fl-ismijiet Fogg Insurance Agencies Ltd. Noe vs Paul Tabone
% Ara P.A. PS 27.6.2003 fil-kawza fl-ismijiet Simon Spiteri et vs Lawrence Farrugia

Pagna 10 minn 11
Qrati tal-Gustizzja



Kopja Informali ta' Sentenza

u ressqu r-rapport, l-imharrek nagas ghal kollox li jhallas
id-dritt taxxat kif kien obbligat jaghmel. Ta’ dan l-agir I-
imharrek ma jisthoqqlu |-ebda indulgenza;

lli, fid-dawl ta’ dawn il-konsiderazzjonijiet, il-Qorti hija tal-
fehma li I-imghaxijiet ghandhom jibdew jghaddu minn dak
inhar i jirrizulta li l-imharrek laga’ ghandu I|-Att tac-
Citazzjoni:

Ghal dawn ir-ragunijiet il-Qorti geghda tiddeciedi billi:

Filwaqt li tichad I-eccezzjonijiet tal-imharrek bDilli
m’humiex misthoqqga fil-fatt u d-dritt;

Tilqa’ t-talba attrici u tiddikjara li [-imharrek jahti ghall-
hsara m@arrba mill-attur minhabba |i ma temmx |-appalt
moghti lilu u liema danni geghdin jigu likwidati fis-somma
ta’ elf u erbgha u erbghin lira Maltija u disgha u hamsin
¢entezmu (Lm 1044.59);

Tikkundanna lill-imharrek ihallas is-somma hekk
likwidata ta’ Lm 1044.59 lill-attur bhala danni mgarrba; u

Tikkundanna lill-imharrek ihallas ukoll I-ispejjez kollha
tal-kawza, flimkien mal-imghaxijiet legali fuq is-somma fuq

likwidata b’effett mit-18 ta’ Novembru, 1981, sal-jum tal-
hlas effettiv.

